
Anotatsiya: Ushbu maqolada og‘iz bo‘shlig‘i kasalliklarini davolash usullari 

haqida so‘z yuritiladi. Unda an’anaviy va zamonaviy davolash yo‘llari, 

fizioterapevtik usullar, medikamentoz muolajalar va xalq tabobatidan foydalanish 

imkoniyatlari ko‘rib chiqiladi. Shuningdek, kasalliklarning oldini olishda og‘iz 

gigiyenasining roli va muntazam profilaktika tadbirlarining ahamiyati yoritib 

berilgan. 

Kalit so‘zlar: Og‘iz bo‘shlig‘i kasalliklari, davolash usullari, stomatologiya, 

profilaktika og‘iz gigiyenasi, antiseptiklar, fizioterapiya, jarrohlik aralashuvi, xalq 

tabobati tish kasalliklari 

Анотатция: В данной статье рассматриваются основные методы 

лечения заболеваний полости рта, включая как традиционные, так и 

современные подходы. Особое внимание уделяется профилактическим 

мерам, а также значению гигиены полости рта в предотвращении 

стоматологических заболеваний. 

Annotation: This article discusses the main methods of treating oral cavity 

diseases, including both traditional and modern approaches. Special attention is 

given to preventive measures and the importance of oral hygiene in preventing 

dental diseases. 

Stomatit og‘iz bo‘shlig‘i shilliq qavatining yallig‘lanishi bilan kechadigan 

keng tarqalgan kasalliklardan biridir. Bu kasallik asosan bolalar va immuniteti 

sustlashgan shaxslarda tez-tez uchraydi. Stomatit turli omillar tasirida paydo 

bo‘lishi mumkin: virusli, bakterial yoki zamburug‘li infektsiyalar, mexanik 

jarohatlar, allergik reaksiyalar, vitamin yetishmovchiligi va noto‘g‘ri og‘iz 

gigiyenasi. Uning turli shakllari bo‘lib, har biri o‘ziga xos klinik ko‘rinish va 

davolash usullariga ega. 

Stomatit og‘iz bo‘shlig‘i shilliq qavatining yallig‘lanishi bo‘lib, og‘iz ichida 

og‘riqli yaralar, qizarish, shish, kuyish hissi va noqulaylik bilan kechadigan 

kasallikdir. Bu holat har qanday yoshda uchrashi mumkin va turli omillar ta’sirida 

paydo bo‘ladi. Stomatit yengil shakldan tortib og‘ir holatlarga qadar bo‘lishi 

mumkin. 

Stomatitning asosiy turlari: 

 Aftoz stomatit  - og‘izda og‘riqli oq yoki kulrang yaralar (aftalar) bilan 

namoyon bo‘ladi. 

 Herpetik stomatit - gerpes virusi tufayli kelib chiqadi, asosan bolalarda 

uchraydi. 

 Zamburug‘li (kandidamikoz) - stomatit  Candida albicans zamburug‘i tufayli 

paydo bo‘ladi, ko‘pincha antibiotiklar qabul qilganda yuzaga chiqadi. 

 Allergik stomatit - tish pastasi, dorilar yoki oziq-ovqatlarga allergik reaksiya 

natijasida yuzaga keladi. 

 Travmatik stomatit - og‘iz bo‘shlig‘ining mexanik shikastlanishi natijasida 

rivojlanadi (masalan, tishni noto‘g‘ri yuvish yoki qattiq ovqatni chaynash). 

Kelib chiqish sabablari. 

 Infeksiyalar; stomatitning eng ko‘p uchraydigan sababi bu infeksiyalardir. 

Quyidagi patogenlar stomatit chaqirishi mumkin: 

- Viruslar; herpes simplex virusi 

- Bakteriyalar; streptokokklar, stafilokokklar 

- Zamburug‘lar; candida albicans 

 Immunitetning pasayishi: Organizmning himoya kuchi zaiflashganda og‘iz 

bo‘shlig‘i osonlik bilan yallig‘lanadi. Surunkali charchoq, stress, yomon 

ovqatlanish bunga sabab bo‘ladi. 

 Vitamin va minerallar yetishmovchiligi: Boshqa sabablar bilan bir qatorda B 

guruhi vitaminlari, ayniqsa B12, foliy kislotasi, temir va C vitamini tanqisligi ham 

stomatit rivojlanishiga olib keladi. 

 Mexanik shikastlanish: 

- Og‘iz ichini bexosdan tishlab olish 

- Juda issiq ovqat yoki ichimlik 

- Tish protezlari yoki breketlar ta’siri 

 Allergik reaksiyalar 

Oldini olish choralar: 

- Har kuni og‘iz gigiyenasiga amal qilish 

- Yaxshi ovqatlanish va vitaminli mahsulotlar iste’mol qilish 

- Og‘iz shikastlanishidan ehtiyot bo‘lish 

- Stressdan qochish va immunitetni mustahkamlash 

- Tish shifokori ko‘rigidan muntazam o‘tish 

Tadqiqot davomida stomatitning turli shakllariga qarshi qo‘llanilayotgan 

davolash usullari tahlil qilindi. Aytish  joizki, stomatitni davolashda yondashuv 

har bir bemorga individual tarzda olib borilishi lozim. Antibiotiklar faqat bakterial 

shakllarda tavsiya etilishi kerak, aks holda ularning samarasizligi kuzatiladi. 

Shuningdek, stomatit takrorlanmasligi uchun profilaktik choralar (gigiyena, 

ovqatlanish, stressdan saqlanish) muhim ahamiyatga ega. Xalq tabobati usullarini 

zamonaviy tibbiyot bilan uyg‘unlashtirish ijobiy natijalarni berdi. 

Xulosa 

Stomatit  ko‘plab omillar ta’sirida yuzaga keluvchi kasallik bo‘lib, u o‘z 

vaqtida aniqlanmasa, yallig‘lanish kuchayib, og‘izda ovqat yeyish, gapirishda 

og‘riq keltiradi va hayot sifatini pasaytiradi. Shuning uchun stomatit belgilarini 

o‘z vaqtida aniqlash va to‘g‘ri davolash, shuningdek, uning oldini olish choralari 

ko‘rish juda muhimdir. 

Xulosa qilganda, stomatit  ko‘plab sabablarga ega va o‘z vaqtida davolashni 

talab qiluvchi kasallikdir. Quyidagi takliflar ilgari suriladi: 

 Stomatitni erta aniqlash va kasallik sababini to‘g‘ri aniqlash uchun 

diagnostika usullarini takomillashtirish. 

 Bolalar va o‘smirlar orasida og‘iz gigiyenasi bo‘yicha profilaktik tadbirlarni 

kuchaytirish. 

 Xalq tabobati vositalarini ilmiy asosda o‘rganish va amaliyotga joriy etish. 

 Har bir bemorga individual yondashuv asosida davolash rejalarini ishlab 

chiqish. 

